
              Qərarı ilə təsdiq edilmişdir.

Turizm İnformasiya Mərkəzlərinin 

Nümunəvi Əsasnaməsi

Turizm İnformasiya Mərkəzlərinin Nümunəvi Əsasnaməsi
1. Ümumi müddəalar

1.1. Turizm İnformasiya Mərkəzləri (bundan sonra-TİM) Azərbaycan Respublikasının Mədəniyyət və Turizm Nazirliyinin (bundan sonra- Nazirlik) tabeliyində fəaliyyət göstərən və dövlət büdcəsindən maliyyələşən müəssisələrdir.
1.2. TİM öz fəaliyyətində Azərbaycan Respublikasının Konstitusiyasını, Qanunları, Azərbaycan Respublikası Prezidentinin fərman və sərəncamlarını, Azərbaycan Respublikası Nazirlər Kabinetinin qərar və sərəncamlarını, Azərbaycan Respublikası Mədəniyyət və Turizm Nazirliyinin əmr, qərar, sərəncam və kollegiya qərarlarını, Bakı Şəhər Mədəniyyət və Turizm Baş İdarəsi və regional mədəniyyət və turizm idarəsinin (bundan sonra “İdarə”) əmr, qərar və sərəncamlarını, habelə bu Əsasnaməni rəhbər tutur.
2. Mərkəzin statusu, vəzifələri (funksiyaları) və səlahiyyətləri

2.1. Mərkəz vəzifə və səlahiyyətlərini həyata keçirərkən Nazirliyin digər struktur bölmələri, yerli orqanları, habelə dövlət qurumları və qeyri-hökumət təşkilatları ilə qarşılıqlı əlaqədə fəaliyyət göstərir.

2.2. Mərkəz müstəqil balansa, qanunvericiliyə uyğun olaraq sərəncamında olan dövlət əmlakına və digər əmlaka, bank hesablarına, üzərində Azərbaycan Respublikası Mədəniyyət və Turizm Nazirliyinin və Mərkəzin öz adı həkk olunmuş möhürə, müvafiq ştamplara və blanklara malikdir.

2.3. Mərkəzin vəzifələri aşağıdakılardır:

2.3.1. Mərkəzin inkişaf strategiyasını işləyib-hazırlamaq və İdarəyə təqdim etmək, təsdiq edilmiş strategiyanı öz fəaliyyətində rəhbər tutmaq;
2.3.2. Mərkəzin fəaliyyəti ilə bağlı müvafiq iş planlarına daxil edilməli olan   müddəaların layihəsini işləyib-hazırlamaq və İdarəyə təqdim etmək;
2.3.2. Turizm imkanları haqqında məlumatlara dair əyani vəsaitləri hazırlamaq, onların dərcini və yayılmasını təşkil etmək;
2.3.3. Turizm məhsullarının yaradılmasına, turizm növlərinin dəstəklənməsinə və bölgənin infrastrukturunun təkmilləşdirilməsinə dair təklif vermək;

2.3.4. Bölgənin turizm potensialının təbliğ edilməsi məqsədilə turizm şirkətləri üçün infoturları, kütləvi informasiya vasitələri (KİV) nümayəndələri üçün isə press-turları təşkil etmək;

2.3.5. Turistlərin cəlb edilməsi məqsədilə turizm marşrutlarını və bu marşrutlar üzrə turistlərə xidmət edəcək bələdçilərin hazırlanmasını təşkil etmək;

2.3.6. Mədəniyyət və turizm obyektləri ilə əlaqələrin yaradılmasını və möhkəmləndirilməsini təmin etmək;
2.3.7. Bölgənin milli əl sənətkarlığı sənətinin inkişafına töhfə vermək və onun stimullaşdırılması məqsədilə bu sənət növü ilə məşğul olan sənətkarlarla əlaqələrin yaradılması və turistlərin marağına səbəb olan məhsulların satışını təşkil etmək;
2.3.8. Bölgədə turist axınının statistika məlumat bazasının yaradılması üzrə tədbirlər görmək, bu məlumatların təhlilini, turizm bazarının marketinqini təşkil etmək;
2.3.9. Turizm məlumat bankının (TMB) formalaşdırılmasında öz səlahiyyətləri çərçivəsində iştirak etmək, Bakı şəhəri və regionlar üzrə turizm məlumat bazasını formalaşdırmaq və Nazirliyə və İdarəyə təqdim etmək;
2.3.10. TMB-nin serverini texniki cəhətdən təşkil etmək və məlumat bankının daim səmərəli işləməsini, yenilənməsini onun cari tələblərə uyğun səviyyədə saxlanılmasını təmin etmək;
2.3.11. TMB-nin fəaliyyətini təşkil etmək məqsədi ilə elektron - qeydiyyat və elektron-nəzarət proqramlarının işlənib - hazırlanmasında iştirak etmək və onların tətbiqi üçün lazımi tədbirlər görmək;
2.3.12. Digər TİM ilə işgüzar münasibətlər yaratmaq, onların fəaliyyətlərini əlaqələndirmək;
2.3.13. Nazirliyin və İdarənin sərəncamverici sənədlərinə əsasən TİM işçilərinin beynəlxalq şəbəkədən (internetdən) istifadə etmələrini təmin etmək, bu şəbəkədən fasiləsiz istifadəni təmin etmək məqsədi ilə tədbirlər görmək, o cümlədən müvafiq proqramın təminatları və öz səlahiyyətləri daxilində digər şərait yaratmaq;
2.3.14. Öz səlahiyyətləri çərçivəsində Nazirliyin sərəncamverici sənədlərinə uyğun olaraq TİM-də tətbiq olunan proqramların fasiləsiz işləmələrini təmin etmək, çağdaş elmi-texniki
 nəaliyyətlərə
uyğun
olaraq
onları yeniləşdirmək və ya yeni proqramlar ilə əvəz etmək;
2.3.15. Mütəmadi olaraq İdarəyə öz fəaliyyəti barədə hesabatlar təqdim etmək;
2.3.16. Müvafiq ərazidə turizm və rekreasiya potensiallı ərazilər barədə İdarəyə təkliflər vermək.

2.4..   Mərkəz aşağıdakı səlahiyyətlərə malikdir:


2.4.1. Turizm sahəsində üstünlük verilən
 (prioritet) istiqamətlərə dair təkliflər hazırlamaq və İdarəyə təqdim etmək; 

2.4.2. İdarənin göstərişlərinə müvafiq olaraq turizm sahəsində bölgələrarası və beynəlxalq əlaqələri qurmaq;

2.4.3. İdarənin razılığı ilə müvafiq sahələr üzrə beynəlxalq və daxili sərgilər, yarmarkalar, festivallar təşkil etmək və onlarda iştirak etmək;
2.4.4.İdarənin razılığı ilə dövri nəşrlər həyata keçirmək;
2.4.5. keyfiyyətli turizm məhsullarının turizm bazarında beynəlxalq standartlara uyğun olaraq təqdim olunmasını təşkil etmək;
2.4.6. turizm təşkilatlarının, habelə turizm sahəsində fəaliyyət göstərən fərdi sahibkarların, ailə kəndli təsərrüfatlarının və qanunvericiliyə müvafiq olaraq yaradılmış digər qurumların mənafelərinin müdafiəsi üçün öz səlahiyyətlərindən istifadə etmək;

2.4.7. Mərkəzin fəaliyyəti ilə bağlı idarə, müəssisə və təşkilatlardan məlumat almaq, o cümlədən, xarici ölkələrin analoji təşkilatları ilə informasiya mübadiləsi etmək;

2.4.8. Mərkəzdə kargüzarlıq işini təşkil etmək, digər TİM-də kargüzarlıq işini təşkilinə köməklik göstərmək;

2.4.9. Turizm sahəsində, eləcə də İT sahəsində elmi araşdırmalar aparmaq;

2.4.10. Mərkəzdə İT-dan istifadənin səmərəliliyini yoxlamaq məqsədi ilə yoxlama və sınaq (monitorinq) keçirmək, digər TİM-də belə monitorinqlərin keçirilməsində sərəncamverici sənədlərə uyğun olaraq iştirak etmək;

2.4.11. TİM ilə münasibətdə İT-nın inzibatçılıq vəzifələrini müasir tələblərə uyğun surətdə qurmaq;

2.4.12. TMB-dən səmərəli istifadəni təşkil etmək;
2.4.13. turizm və informasiya sahəsində xidmətlər göstərmək;

2.4.14. Mərkəzə həvalə edilmiş digər səlahiyyətləri həyata keçirmək.

3. Mərkəzin idarə edilməsi

3.1. Mərkəzə cari rəhbərliyi Azərbaycan Respublikasının Mədəniyyət və Turizm Naziri tərəfindən vəzifəyə təyin və vəzifədən azad edilən direktor həyata keçirir.

3.2. Mərkəzin direktoru:

3.2.1. Mərkəzi idarə, müəssisə və təşkilatlarla münasibətdə təmsil edir:

3.2.2. Mərkəzin iş planını hazırlayır və Nazirlik tərəfindən təsdiq üçün İdarəyə təqdim edir. 

3.2.3. Mərkəzin işçiləri arasında vəzifə və səlahiyyət bölgüsünü həyata keçirir, iş yükünü bölüşdürür, o cümlədən mühüm işləri öz icraatına qəbul edir;

3.2.4. Mərkəzin sərəncamına verilmiş maddi-texniki təminat vasitələrini işçilərinin iş yükünə uyğun olaraq bölüşdürür;

3.2.5. Mərkəz daxilində işçilərin həvəsləndirilməsi siyasətinin həyata keçirilməsi üzrə öz səlahiyyətlərindən istifadə edir;

3.2.6. Mərkəzə tabe qurumların işini əlaqələndirir;

3.2.7. öz səlahiyyətləri daxilində Mərkəzin işçiləri üçün məcburi olan şifahi göstərişlər, ümumi qaydalar müəyyən edərkən, təkliflər verərkən, habelə qanunvericilikdə nəzərdə tutulmuş digər hallarda isə yazılı əmrlər verir;

3.2.8. Mərkəzin işçilərindən məruzə və hesabat tələb edir;

3.2.9. Mərkəzdə kargüzarlıq işinin aparılmasını təmin edir;

3.2.10. İT sahəsində yeni nəaliyyətlər barədə daim məlumat toplayır, ümumiləşdirir və Mərkəzin fəaliyyətində istifadə edilməsinə dair təkliflər hazırlayır;

3.2.11. bu Əsasnamənin tələblərinin, eləcə də Mərkəzin vəzifə və səlahiyyətlərinin yerinə yetirilməsinə nəzarət edir, Mərkəzdə
işgüzar mühit yaradılması
və işin səmərəliliyinin artırılması üçün tədbirlər görür;

3.2.12. Mərkəzin işinə görə məsuliyyət daşıyır;

3.2.13. Mərkəzin fəaliyyəti ilə bağlı məruzə və ya hesabat tələb edildikdə, habelə qanunvericiliklə nəzərdə tutulmuş digər hallarda müvafiq iclaslarda, müşavirələrdə, məşvərətlərdə və digər yığıncaqlarda iştirak edir;

3.2.14. Mərkəz direktoru yanında müşavirə çağırır, onun gündəliyini müəyyən edir, müşavirəyə sədrlik edir və orada irəli sürülmüş təkliflər üzrə göstərişlər verir;

3.2.15. Mərkəz çərçivəsində işçilərin fəaliyyətini qiymətləndirir və bu barədə müəyyən edilmiş qaydada, formada və dövriliklə hesabat təqdim edir, aşkar edilmiş nöqsanların aradan qaldırılması istiqamətində fəaliyyət göstərir;

3.2.16. qanunvericiliklə nəzərdə tutulmuş digər hüquq və vəzifələri həyata keçirir.

3.3. Mərkəzin direktorunun öz səlahiyyətləri çərçivəsində verdiyi əmr və göstərişlər ona tabe işçilər üçün məcburi qüvvəyə malikdir.

3.4.   Nazirliyin və İdarənin razılığı ilə Mərkəzdə tabe qurumlar (seksiyalar, məlumat masaları və s.) təsis edilə bilər. Mərkəzin direktoru öz əmri ilə işçi qrupları yarada və onlara tapşırıqlar verə bilər.

3.5.   Mərkəzin tabe qurumlarının vəzifə və səlahiyyətləri, habelə onlarla bağlı sair münasibətlər həmin qurumların təsis edilməsi və ya yaradılması haqqında sənədlərlə, eləcə də digər normativ aktlarla müəyyən edilir.

4. Digər müddəalar

4.1. Mərkəzin maddi təminatı Azərbaycan Respublikasının dövlət büdcəsində nəzərdə tutulmuş maddələr üzrə həyata keçirilir.

4.2. Mərkəzin maliyyə vəsaitləri aşağıdakı mənbələrdən formalaşır:

4.2.1. bu Əsasnamənin 4.1 bəndində göstərilmiş mənbədən;

4.2.2. Turizm xidməti ilə əldə olunan gəlirlərdən;

4.2.3. Mərkəzə verilən qrantlardan, müsabiqələrdən və bu qəbildən olan digər büdcədənkənar mənbələrdən;

4.2.4. Mərkəzə köçürülən ianələrdən.

4.3. Mərkəzin direktoru dövlət büdcəsində əks etdirilməli olan xərclər barədə İdarəyə hesabat  hazırlamalıdır.
4.4. Mərkəzə verilən bütün əmlak inventarlaşdırılmalı, onların üzərində inventar nömrələri yazılmalı, zəmanət verilmiş əmlakın üzərinə isə xüsusi etiket (leybl) yapışdırılmalıdır.
4.5. İdarə tərəfindən müəyyən edilmiş texniki vasitələr Mərkəzə müvafiq kargüzarlıq sənədində Mərkəzin direktoru və ya digər səlahiyyətli işçisi tərəfindən imza edilməklə verilir və mərkəzə ayrılmış maddi təminatın xərclənməsinə Mərkəzin direktoru cavabdehdir.
4.6. Mərkəz qanunvericiliklə nəzərdə tutulmuş qaydada  və əsaslarla yenidən təşkil və ləğv edilə bilər.

